
TPS POU AYITI 
Ap fini nan dat 3 out 2O25 

Nan dat 20 fevriye 2025, DHS anonse li anile ekstansyon Estati Pwoteje Tanporè (TPS) pou Ayiti 
pou 18 mwa a, epi olye de sa TPS pou Ayiti ap ekspire le 3 Out 2025. (An jen 2024, DHS Biden 
la te pwolonje TPS la pou ayisyen pou 18 mwa, jiska fevriye 2026). 
 
Ki estati TPS la pou Ayiti? 
TPS toujou rete an vigè, kounye a jiska 3 out 2025. Yo pwograme pou yo revize deziyasyon sa 
a omwen 60 jou anvan dat ekspirasyon a, kidonk anvan 4 jen 2025. 
 
Kisa ki pral rive ak otorizasyon travay mwen an? 
Pèmi travay ki gen rapò ak TPS rete valab jiska 3 out 2025. USCIS te pwolonje otomatikman 
pèmi travay yo jiska 3 out 2025 pou pèmi travay ki montre sèten dat ekspirasyon orijinal ki 
pase. 
 
E si mwen te aplike pou yon ekstansyon TPS mwen an dapre ekstansyon TPS 
2024 Biden lan? 
Pou tout moun ki gen TPS aktyèl yo ki te resevwa dokiman ki gen rapò ak TPS ki apwouve 
jiska fevriye 2026, dokiman sa yo ap rete valab jiska 3 out 2025, epi moun ki gen TPS yo pa 
bezwen ranpli aplikasyon ak USCIS pou nouvo dokiman. USCIS p ap retire dokiman ki gen 
rapò ak TPS ke yo te deja bay ki gen dat ekspirasyon 3 fevriye 2026 la, epi dokiman sa yo ap 
rete valab jiska 3 out 2025. Anplis de sa, USCIS p ap bay nouvo dokiman ki gen rapò ak TPS ak 
dat ekspirasyon 3 out 2025 pou moun ki te deja resevwa dokiman TPS ki gen dat ekspirasyon 
3 fevrye 2026. 
 
Pou tout moun ki gen TPS aktyèl yo ki poko resevwa yon desizyon sou aplikasyon TPS yo te 
depoze alè, si yo apwouve, USCIS pral apwouve yo ak yon dat ekspirasyon 3 Out 2025. 
 
Kisa mwen ka montre patwon m pou pwouve pèmi travay mwen an? 
Si  patwon w la mande sa, ou ka montre yo Avi Rejis Federal 24 fevriye 2025 a, ki deklare pèmi 
travay ki gen rapò ak TPS (dapre deziyasyon 2024 la) valab jiska 3 out 2025; pèmi travay ou 
kounye a oswa resi ou te resevwa lè ou te aplike alè pou yon nouvo pèmi travay (Fòmilè I-797, 
Notice of Action). 
 
Èske pral gen kontestasyon legal pou anilasyon TPS la pou Ayisyen? 
Wi, nan dat 3 mas 2025, twa òganizasyon manm ki reprezante Ayisyen ak Venezyelyenki gen 
TPS yo—Haitian Americans United, Inc., Venezuelan Association of Massachusetts, ak 
UndocuBlack Network, Inc.—ak 4 benefisyè TPS endividyèl te depoze yon pwosè kont 
administrasyon aktyèl la nan Tribinal Massachusetts U.S. District Court, District of 
Massachusetts, pou konteste revokasyon TPS pou Ayisyen ak sèten Venezyelyen. Pa gen 



okenn lòt devlopman, men tanpri rete branche pou dènye nouvèl yo. 
 
Avoka pou Dwa Sivil ap reprezante pleyan yo. Ka a se Haitian-Americans United Inc. et al v. 
Trump, nan tribinal U.S. District Court for the District of Massachusetts, Nimewo 1:25-cv-
10498. 
 
Èske mwen ka vwayaje avèk otorizasyon kondisyonèl alavans (Advance Parole)? 
Jan sa ye kounye a, moun ki gen TPS valab ka toujou aplike pou epi vwayaje sou otorizasyon 
kondisyonèl alavans (Advance Parole) - li bay pèmisyon pou vwayaje andeyò peyi Etazini 
anvan yo vwayaje. Sepandan, moun ki gen TPS yo ta dwe konsilte avèk yon founisè sèvis 
legal ki gen bon repitasyon pou diskite sou risk potansyèl ki ogmante pou vwayaje nan klima 
aktyèl la. 
 
Chèche konsèy legal nan men yon founisè sèvis legal ki gen bon repitasyon 
Li enpòtan pou w chèche konsèy legal si w gen kesyon sou TPS oswa nenpòt lòt asistans pou 
imigrasyon ou ka kalifye pou yo. Pran prekosyon ak "notè" oswa magouyè. Jwenn yon founisè 
sèvis legal ki gen bon repitasyon toupre ou nan iAmerica.org/legalhelp  oswa: 
 
• Si ou kouvri anba fon legal 32BJ Legal Fund la, rele 800-551-3225. 
 
• Si ou kouvri anba fon legal BOLR Legal Fund la, rele 215-732-0101. 
 
Pran aksyon, epi fè tande vwa ou! 
Vin jwenn nou nan batay pou yon sistèm imigrasyon ki pi jis, imen, ak òdone—youn ki kreye 
lòt chemen legal pou imigran ka rete Ozetazini ak yon chemen pou sitwayènte. Tèks FAMILY 
nan 802495. 
 

Enfòmasyon sa yo ajou nan dat 6 mas 2025


